
БисмиллахIиррохьманиррохьим 

 Хаза хилла болу хастам хуьлийла Iаламах къинхетам беш Шен сийлахь 

Элча вайна ваийтина волчу Далла! Къинхетамах къегина долуш, вазварца 

нуьре долуш салават-салам хуьлийла вай дуьненчу довларан бахьана ша 

хилла волчу Мухьаммад-элчанна, цуьнан сийлахь болчу доьзална а, 

асхьабашна а.  

 Цул тIаьхьа, Дала бахкийтинчу массо пайхамаршлахь уггаре 

сийлахьниг Мухьаммад-пайхамар хилча, цуьнан умматах вай а хилча, вайна 

тIехь ду-кх и вовзар, цуьнан дахарх пайдаэцар, цуьнан сийлахь доьзал бовзар 

а, хIунда аьлча Дала вайх беш болу Шен къинхетам и Элча (Дала, вазварца, 

къинхетам бойла цунах, массо халонах маьрша вуьтийла) бахьана долуш 

хилча, ялсамане цуьнан шапаIатца гIуриг хилча! Ма вовза везаш ву иза! 

Делан Элчано (Дала, вазварца, къинхетам бойла цунах, массо халонах 

маьрша вуьтийла) аьлла: «Седарчий стигларчу охIланна тешам бу, сан 

доьзал лаьттарчу охIланна тешам бу, лаьтта тIера сан доьзал дIабаьлча, 

лаьтта тIера охIла дIадер ду». Ахьмад. 

 Делан Элчано (Дала, вазварца, къинхетам бойла цунах, массо халонах 

маьрша вуьтийла) аьлла: «Со везалаш, Далла со везарна. Сан доьзал 

безалаш, суна уьш безарна». Тирмизи. 

 ХIокху хьадисаша гойту вайна, Делан Элча а (Дала, вазварца, 

къинхетам бойла цунах, массо халонах маьрша вуьтийла), цуьнан сийлахь 

доьзал а безар боккха болх хилар. Оцу доккхачу, сийлахьчу хIуманан дуьхьа, 

хIара болх кечбина вай уьш безачарна совгIатна. 

 Делан Элчано (Дала, вазварца, къинхетам бойла цунах, массо халонах 

маьрша вуьтийла) аьлла: «Сан суннат дендинарг – со везна ву цунна, со 

везнарг соьца цхьаьна хир ву ялсамане чохь». 

Веза-Сийлахьчу АллахIа цуьнца цхьаьна ялсаманехь гулдойла вай! 

Мухьаммад-пайхамаран 

(Дала, вазварца, къинхетам бойла цунах, массо халонах маьрша вуьтийла) 

доьзалан тептар (паспорт)  

120000-313-25-5-1 

 

Делан Элча волчу Мухьаммадан (Дала, вазварца, къинхетам бойла цунах, 

массо халонах маьрша вуьтийла) дуьненан номер 

1 - Делан халкъалахь уггаре диканиг а, Адам-пайхамаран берийн эла а ву 

(Муслима шен «Сахьихь» чохь дийцина). 

5 - Элчанашлахь собаран а, къинхьегаман а дай болчех пхоьалгIа ву (Нухь; 

ИбрахIим; Муса; Iи́са; Мухьаммад). 

25 - Къуръан чохь хьахийна болчу элчанех, пайхамарех ткъе пхоьалгIа ву. 

313 - Дала адамашна лаьтта тIе бахкийтинчу элчанех кхо бIе кхойтталгIа ву 

(Ибн Хьиббана шен «Муснад» чохь дийцина). 

120000 - Делан пайхамарийн терахь, иза тIаьххьара пайхамар ву (Ибн 

Хьиббана шен «Муснад» чохь дийцина). (Кхечу хьадисехь дийцина, 

пайхамарийн терахь 124000 ду аьлла) 

 

ЦIийнда 

ЦIе: Мухьаммад (Дала, вазварца, къинхетам бойла цунах, массо халонах 

маьрша вуьтийла). 

Ден цIе: Iабдулла́хI, Iабдуль-МуттIалибан кIант. 

Ненан цIе: А́минат, ВахIбан йоI. 

Денана: Фа́тIимат, Iумар Аль-Махзумиййатан йоI. 

Ненанана: Буррат, Iабдуль-Iуззан йоI. 

Дуьненчу ваьлла, вина меттиг, де: Сийлахь Макка, ас-Софана гергахь, Абу 

ТIолибан хIусамехь (и хIусам тахана а йолуш ю, цуьнан метта дIатарйина 

Макка олуш библиотека ю), рабиIуль-аввал беттан шийтталгIа де, хIижрат 

дале (Маккара Мадинате дIакхалхале) 53 шо хьалха. (571 шеран 20 апрель – 

христиански календарца). 

Пайхамаралла доьссина меттиг, де: Сийлахь Макка, Хьираъ хьегIахь, 

хIижрат дале 13 шо хьалха, 27-гIа Рамадан (609 шеран 17 август). 

ДIакхелхина меттиг, де: Нуьре Мадинат, оршот де, хIижрин терахьца 11 

шо, рабиIуль-аввал беттан шийтталгIа де (632 шеран 6-гIа июнь). 

Стен-боьршалла (пол): Къонахийн эла. 

Дин: Бусалба нехан эла. 

Хаьржина адрес: Сийлахь Макка, тIаккха - Нуьре Мадинат, Пайхамаран 

маьждиг. 

Говзалла: Жа дажийна, цул тIаьхьа йохк-эцар лелийна 40 шо кхаччалц, 

тIаккха - бусалба нахе уггаре диканиг, пайхамаршна тIе мухIар тухуш 

тIаьххьара веана Пайхамар (Дала, вазварца, къинхетам бойла цунах, массо 

халонах маьрша вуьтийла) ву. 

Ма-барра болу болх: Массо нахана, массо Iаламна къинхетам. 

Схьакъастош йолу билгалонаш: Шина пхонара юккъехь пайхамараллин 

мухIар ду; мичча вахча, IиндагI деш, марха ю. 

Куьцаш:  

Юьхьан бос: КIайн, цIен. 

Шина бIаьрган бос: Iаьржа. 

Месан бос: Iаьржа. 

Локхалла: Дукха лекха вац, лоха вац, юккъерчу барамехь ву. 

Бер дечу хенахь лоьраллин гIо динчун (акушеркин) цIе: Аш-Шифа́ъ, 

Iавфан йоI. 

Терго йинчун цIе: Умму Айман. 

Вакхийначун цIе: Сувайбат Аль-Асламиййа (Абу ЛахIабан гIарбаш), 

тIаккха - Хьали́мат, Абу Зуайбан йоI, цуьнан цIийнда – Аль-Хьа́рис ибн 

Iабдуль-Iузза. 

Вакхоран агIонгахьара цуьнан вежарий: 

1) Сувайбатех: Iабдулла́хI ибн Джахьш, Хьамзат ибн Iабдиль-МуттIалиб, 

Абу Салама ибн Iабдиль-Асад, Масрухь ибн Сувайбат.  

2) Хьалиматах: Iабдулла́хI, Ани́сат, Хьуза́фат (Аш-Шаймаъ) – аль-Хьа́рисан 

кIентий. 

ХIусамнаной: Хувайлидан йоI Хади́жат; ЗамIатан йоI Совдат; Абу Бакаран 

йоI Iа́ишат; Iумаран йоI Хьафсат; Хузайматан йоI Зайнаб; Хьузайфатан йоI 

ХIинд (Умму Салама); Джахьшан йоI Зайнаб; Аль-Хьа́рисан йоI 

Джувайрийат; Хьуйаййин йоI Софиййат; Абу Суфйа́нан йоI Рамлат; Аль-

Хьа́рисан йоI Майму́нат; ШамIу́нан йоI Ма́рийат. 

Доьзал: 

1) КIентий: Аль-Къа́сим; Iабдулла́хI (Ат-ТIоййб йа Ат-ТIа́хIир); Ибра́хIим. 

2) ЙоIарий: Зайнаб; Рукъаййат; Умму Кульсум; Фа́тIимат.  

Берийн бераш: 

1) КIентий: Iалий; Iабдулла́хI; Аль-Хьасан; Аль-Хьусайн; Мухьсин. 

2) ЙоIарий: Ума́мат; Умму Кульсум; Зайнаб.        

Девежарий: Зубайр; Абу ТIо́либ; Iабба́с; Дырар; Хьамзат; Аль-Мукъаввим; 

Хьаджал; Аль-Хьа́рис; Абу ЛахIаб; Аль-ГIайдакъ; Iабдуль-КаIаба; Къусам. 

Дейижарий: Умму Хьаки́м Аль-Байдоъ; Iа́тикат; Умаймат; Арва; Буррат; 

Софиййат. 

Ненавежарий: Аль-Асвад ибн ЯгIу́с; Iабдулла́хI ибн Аль-Аркъам ибн ЯгIу́с. 

Къам: бусалба, Iарбо, къурайши. 

Доьзалан дитт 

Хьалхара хIусамнана 

ЦIе: Хади́жат (Дела реза хуьлийла цунна). 

Ден цIе: Хувайлид, Асадан кIант. 

Ненан цIе: Фа́тIимат, За́идатан йоI. 

Дуьненчу яларан терахь: хIижратал хьалха 68 шо. 

Маре яхана меттиг, де, терахь: Сийлахь Макка, хIижрат дале 28 шо хьалха. 

Цуьнан урдо: 20 яхказа эмкал. 

Марехь яьккхина хан: 25 шо. 

Кхелхина меттиг, терахь: Сийлахь Макка, пайхамаралла доьссинчул 

тIаьхьа 10 шо даьлча, хIижрат дале 3 шо хьалха. 

Пайхамарх болу цуьнан доьзал: Зайнаб; Аль-Къа́сим; Рукъаййат; Умму 

Кульсум; Фа́тIимат; Iабдулла́хI. 

Хьалхалера цIийнда: шозза маре яхана, Пайхамаре (Дала, вазварца, 

къинхетам бойла цунах, массо халонах маьрша вуьтийла) яле хьалха.  

1) Абу ХIа́лат (Ан-Набба́ш ибн Зура́рат), цунна ши бер дина цо: ХIинд, 

ХIа́лат, цушиммо ийман диллина. 

2) Iати́къ ибн Iа́бид Аль-Махзу́мий, цунна ХIинд цIе йолу йоI йина цо. Оцу 

йоIа а диллина ийман. 

Схьакъастош йолу билгалонаш:  

1 - Уггар хьалха бусалба дине еанарг яра иза, шен дегIаца, даьхница динан 

гIолаьцнарг яра иза. 

2 - Делан Элчано (Дала, вазварца, къинхетам бойла цунах, массо халонах 

маьрша вуьтийла) аьлла цуьнан хьокъехь: «Къонахойх дуккха бу (ийманца, 

хьекъалца) кхочуш хилларш. Зударех йиъ бен яц: Iимранан йоI Маръям, 

ФирIавнан хIусамнана Асият, Хувайлидан йоI Хадижат, Мухьаммадан 

йоI ФатIимат». Бухари, Муслим. 

3 - Шен массо хIусамнаношна юккъехь цуьнан лерам алсам беш вара 

Пайхамар (Дала, вазварца, къинхетам бойла цунах, массо халонах маьрша 

вуьтийла). Хадижат кхелхинчул тIаьхьа а бора Пайхамара (Дала, вазварца, 

къинхетам бойла цунах, массо халонах маьрша вуьтийла) цуьнан лерам, 

цунна тIе, и дийна йолуш, зуда ца ялийра цо. 

ШолгIа хIусамнана 

ЦIе: Совдат Аль-Iамириййа (Дела реза хуьлийла цунна).  

Ден цIе: ЗамIат ибн Къайс.  

Ненан цIе: Аш-Шуму́с, Къайс ибн Зайдан йоI. 

Дуьненчу яьлла меттиг, терахь: Сийлахь Макка, хIижрат дале 68 шо 

хьалха. 

Маре яхана меттиг, терахь: Сийлахь Макка, хIижрат дале 3 шо хьалха. 

Урдо: ххх 

Марехь яьккхина хан: 14 шо. 

Маре яхаран бахьана: Хадижат кхелхинчул тIаьхьа захало хьахийнера 

цуьнга, шен доьзал Iалашбайтаран дуьхьа. Йоккха яра иза, зударийн йолу 

хазалла яцара цуьнгахь. 

Кхелхина меттиг, терахь: Нуьре Мадинат, шаввал бутт, Iумаран (Дела реза 

хуьлийла цунна) паччахьаллин муьрехь. 

Пайхамарх болу доьзал: Бац.  

Хьалха хилла цIийнда: Ас-Сакран ибн Iамр. Хьабашат махка цуьнца 

хIижрат дина хилла цо, и цигахь велла, Совдатан цунах пхиъ доьзалхо а 

волуш. 

Схьакъастош йолу билгалонаш: Хадижат кхелхинчул тIаьхьа Пайхамара 

(Дала, вазварца, къинхетам бойла цунах, массо халонах маьрша вуьтийла) 

дуьххьара ялийна хIусамнана ю иза. Цхьана дийнахь Пайхамаре (Дала, 

вазварца, къинхетам бойла цунах, массо халонах маьрша вуьтийла) элира цо: 

«ХIай Делан Элча, дуьне дезаш яц со, къематдийнахь хьан 

хIусамнаношна юккъехь со гIаттаян а, тIаккха сайна царна боллу мела 

хила а лаар доцург». Наггахь цхьацца хIуманца Пайхамар (Дала, вазварца, 

къинхетам бойла цунах, массо халонах маьрша вуьтийла) велош хиллера цо, 

иштта цкъа цо элира Пайхамаре (Дала, вазварца, къинхетам бойла цунах, 

массо халонах маьрша вуьтийла): «Буьйсанна хьуна тIаьхьа ламаз дира 

аса, со рукуIехь лаьттира хьуна тIаьхьа, аса сайн мара схьалаццалц – 

цIий дарна кхийрина». Пайхамар (Дала, вазварца, къинхетам бойла цунах, 

массо халонах маьрша вуьтийла) велавелира тIаккха. 

КхоалгIа хIусамнана 

ЦIе: Iаишат (Дела реза хуьлийла цунна). 

Ден цIе: Абу Бакар Сыддикъ (Дела реза хуьлийла цунна). 

Ненан цIе: Зайнаб, Iабду ДахIма́нан йоI. 

Дуьненчу яьлла терахь: хIижрат дале 9 шо хьалха. 

Маре яхана меттиг, терахь: Нуьре Мадинат, хIижрат дале 1 шо хьалха. 

Урдо: 400 дети. 

Марехь яьккхина хан: 11 шо. 

Маре яхаран бахьана: Пайхамаран (Дала, вазварца, къинхетам бойла цунах, 

массо халонах маьрша вуьтийла) хIусамнаношна юккъехь йоIстаг и бен 

яцара. Шена дукхавезачу накъостаца Абу Бакарца юкъаметтиг чIагIъяран 

дуьхьа ялийра цо и, зударшна дукха Iилма схьаийцира цо цуьнгара, цунна 

герга а, жима а хилар бахьана долуш. И бакъ хилар Делан Элчанан (Дала, 

вазварца, къинхетам бойла цунах, массо халонах маьрша вуьтийла) 

асхьабаша чIагIдина: «Хьадисех ца кхеташ ма ца дисира тхо, тIаккха 

царах лаьцна оха Iаишате хаьттича, церан маьIна цунна хууш тхуна 

карийний бен». 

ДIакхелхина меттиг, терахь: Нуьре Мадинат, хIижрин 58 шо, Рамадан бутт.  

Пайхамарх болу доьзал: Бац. 

Хьалхалера цIийнда: Вац. 

Схьакъастош йолу билгалонаш:    

1) Делан Элчано (Дала, вазварца, къинхетам бойла цунах, массо халонах 

маьрша вуьтийла) аьлла: «Зударашна юккъехь Iаишатан дозалла, Сарид 

олучу дааран кхечу яахIумашна хьалха долчу дозаллех терра ду». 

2) Цунна тIехь харцо кхоьллича, стиглара аяташ диссийра, и цIанъеш. 

3) Пайхамара (Дала, вазварца, къинхетам бойла цунах, массо халонах маьрша 

вуьтийла) цIе тиллира цунна, Iабдулла́хIан нана (Умму Iабдилла́хI) аьлла, 

цуьнан йишин кIентан Iабдулла́хIан цIарца. 

ЙоьалгIа хIусамнана 

ЦIе: Хьафсат (Дела реза хуьлийла цунна). 

Ден цIе: Iумар ибн ХаттIаб (Дела реза хуьлийла цунна). 

Ненан цIе: Зайнаб, МазIунан йоI. 

Дуьненчу яьлла меттиг, терахь: Сийлахь Макка, хIижратал хьалха 18 шо. 

Маре яхана меттиг, терахь: Нуьре Мадинат, хIижрин 3 шо. 

Урдо: ххх 

Марехь яьккхина хан: 8 шо. 

Маре яхаран бахьана: Делан Элчано (Дала, вазварца, къинхетам бойла 

цунах, массо халонах маьрша вуьтийла) ялийна и, шен тоьллачу накъостаца 

Iумар ибн ХаттIабаца (Дела реза хуьлийла цунна) юкъаметтиг чIагIъяран 

дуьхьа а, Ухьудан гIазотехь декъалхилла волчу цуьнан цIийнаден Хунайс ибн 

Хьуза́фатан лерамбаран дуьхьа а. 

Кхелхина меттиг, терахь: Нуьре Мадинат, хIижрин 41 шо. 

Пайхамарх болу доьзал: Бац. 

Хьалхалера цIийнда: Хунайс ибн Хьуза́фат ас-СахIмий, Ухьудехь 

декъалхилла волу. 

Схьакъастош йолу билгалонаш: Яздархо яра, Пайхамара (Дала, вазварца, 

къинхетам бойла цунах, массо халонах маьрша вуьтийла) йитина хиллера и, 

тIаккха Джабраил (Делера салам хуьлийла цунна) деанера и волчу, цо элира: 

«Юхаялае Хьафсат, и, баккъалла, дукха марханаш кхобуш ю, буьйсанна 

Iибадат деш, дукха гIуьттуш ю, и, баккъалла, ялсаманехь хьан 

хIусамнана ю». Абу Бакар (Дела реза хуьлийла цунна) заманахь гулдина 

долу Къуръан цуьнан хIусамехь лардина. Иза деша а, яздан а хууш яра. 

ПхоьалгIа хIусамнана 

ЦIе: Зайнаб – мискачу нехан нана (Дела реза хуьлийла цунна). 

Ден цIе: Хузаймат ибн Аль-Хьа́рис. 

Ненан цIе: ХIинд, Iавфанан йоI. 

Дуьненчу яьлла меттиг, терахь: Сийлахь Макка, хIижратал хьалха 26 шо.  

Маре яхана меттиг, терахь: Нуьре Мадинат, Рамадан бутт, хIижрин 3 шо. 

Цуьнан урдо: 400 дети ахча. 

Марехь яьккхина хан: 8 бутт. 

Маре яхаран бахьана: Цуьнан цIийнда Ухьудехь декъалхиллачул тIаьхьа, 

цуьнан тергояран дуьхьа ялийна. 

Кхелхина меттиг, терахь: Нуьре Мадинат, рабиIуль-ахир, хIижрин 4 шо.   

Пайхамарх болу доьзал: Бац. 

Хьалхалера цIийнда: Iабдулла́хI ибн Джахьш (Дела реза хуьлийла цунна), 

вакхоран агIонгахьара Пайхамаран (Дала, вазварца, къинхетам бойла цунах, 

массо халонах маьрша вуьтийла) ваша, Ухьудехь декъалхилла волу. 

Схьакъастош йолу билгалонаш: Диканаш дар а, сагIанаш далар а дукха 

долуш яра и, мискачу нахана яахIума яор дезаш яра, цундела – мискачу нехан 

нана аьлла, шена цIе тиллина яра. Иштта, Пайхамаран (Дала, вазварца, 

къинхетам бойла цунах, массо халонах маьрша вуьтийла) хIусамненан 

Маймунатан нанас йина йиша яра и. 

ЙолхалгIа хIусамнана 

ЦIе: ХIинд – Умму Салама аль-Мазхумиййа (Дела реза хуьлийла цунна). 

Ден цIе: Абу Умаййат (Хьузайфат ибн Аль-МугIийра) 

Ненан цIе: Iа́тикат, Iа́миран йоI. 

Дуьненчу яьлла меттиг, терахь: Сийлахь Макка, хIижрат дале 30 шо 

хьалха. 

Маре яхана меттиг, терахь: Нуьре Мадинат, хIижрин 4 шо. 

Цуьнан урдо: Цуьнан чоьнна цхьайолу йийбар (мебель). 

Марехь яьккхина хан: 7 шо. 

Маре яхаран бахьана: Iарбойн сийдолчу нехан йоI яра и, цуьнан дех 

«динахь волчун кхача» олура; цуьнан цIийнда дIакхелхинчул тIаьхьа ялийра 

и Пайхамара (Дала, вазварца, къинхетам бойла цунах, массо халонах маьрша 

вуьтийла), Бану Махзу́м олуш долчу цуьнан доккхачу тайпанца гергарлонаш 

совдахаран дуьхьа. 

Кхелхина меттиг, терахь: Нуьре Мадинат, шавваль бутт, хIижрин 61 шо. 

Пайхамаран (Дала, вазварца, къинхетам бойла цунах, массо халонах маьрша 

вуьтийла) хIусамнанойх уггар тIаьхьа кхелхинарг ю иза. 

Пайхамарх болу доьзал: Бац. 

Хьалхалера цIийнда: Абу Салама IабдуллахI ибн Iабдиль-Асад (вакхоран 

аогIонгахьара Пайхамаран ваша). Хьабашат махка, цул тIаьхьа Мадинате а 

цуьнца хIижрат дина цо, цунах 4 доьзалхо хилла. 

Схьакъастош йолу билгалонаш:  

1) Хьабашат махка уггар хьалха хIижрат динарг. 2) Эмкална тIехь зударий 

чуховшош йолчу хIуманчохь дуьххьара Мадинат чу еънарг ю. 3) Хазаллин, 

Iилманан, хьекъалан да ю и, Хьудайбийат дийнахь Пайхамарна (Дала, 

вазварца, къинхетам бойла цунах, массо халонах маьрша вуьтийла) цо делла 

хьекъал гIарадаьлла ду, цуьнан хьехамца бусалба нехан толам хилира. 4) 

Веза-Сийлахьчу Дала: «Баккъалла а, Далла лаьа, (хIай пайхамаран) 

цIийнан охIла, шу къинойх цIандан» аьлла, аят доссийначу хенахь, 

Пайхамар (Дала, вазварца, къинхетам бойла цунах, массо халонах маьрша 

вуьтийла) цуьнан хIусамехь вара. ХIиндас элира цуьнга: «ХIай Делан Элча! 

Царах ехьа со». Пайхамара (Дала, вазварца, къинхетам бойла цунах, массо 

халонах маьрша вуьтийла) элира: «Хьо сан цIийнан охIланах ю». Цхьана 

хьадисехь ду, цо хаьттира аьлла: «ХIай Делан Элча, со пайхамаран 

цIийнан охIланах юй?» Делан Элчано (Дала, вазварца, къинхетам бойла 

цунах, массо халонах маьрша вуьтийла) жоп делира: «Ю дера, Дала 

мукъалахь». 

ВорхIалгIа хIусамнана 

ЦIе: Зайнаб – мискачу нехан шолгIа нана (Дела реза хуьлийла цунна). 

Ден цIе: Джахьш ибн Риаб. 

Ненан цIе: Умаймат, Iабдуль-МуттIалибан йоI (Пайхамаран дейиша). 

Дуьненчу яьлла меттиг, терахь: Сийлахь Макка, хIижрат дале 30 шо 

хьалха. 

Маре яхана меттиг, терахь: Нуьре Мадинат, хIижрин 5 шо. 

Цуьнан урдо: 400 дети ахча. 

Марехь яьккхина хан: 6 шо.  

Маре яхаран бахьана: Пайхамаран дейишин йоI ю и, Делан омранца ялийна 

цо иза, шех ваьлла воцуш волу кIант, йоI шен доьзалхо веш (усыновление) 

долу Iадат дохадаран дуьхьа, Пайхамара (Дала, вазварца, къинхетам бойла 

цунах, массо халонах маьрша вуьтийла) шена хьалха кIант вина лаьцна волчу 

Зайд ибн Хьарисата йитинчул тIаьхьа. 

Кхелхина меттиг, терахь: Нуьре Мадинат, хIижрин 20 шо. 

Пайхамарх болу доьзал: Бац. 

Хьалхалера хIусамда: Зайд ибн Хьарисат, Пайхамара (Дала, вазварца, 

къинхетам бойла цунах, массо халонах маьрша вуьтийла) кхиийна волу. 

Зайдас йитира и, тIаккха Пайхамара (Дала, вазварца, къинхетам бойла цунах, 

массо халонах маьрша вуьтийла), Делан омранца, ялийра и, кIант вина лацар, 

дохор гучудаккхаран дуьхьа. 

Схьакъастош йолу билгалонаш: Делан Элчано (Дала, вазварца, къинхетам 

бойла цунах, массо халонах маьрша вуьтийла) аьлла: «Баккъалла а, 

Джахьшан йоI Зайнаб – «аввахIат» ю. Хоттучо хаьттира: «ХIай Делан 

Элча, «аввахIат» мила ю? Цо жоп делира: «Далла хьасталуш, кхоьруш 

ерг ю...» 

Делан Элчано (Дала, вазварца, къинхетам бойла цунах, массо халонах 

маьрша вуьтийла) элира шен хIусамнаношка: «Шух шена тIехсиха 

тIаьхьакхуьун ерг – шух куьг тIехдеха дерг ю». Зайнаб яра, Пайхамар 

(Дала, вазварца, къинхетам бойла цунах, массо халонах маьрша вуьтийла) 

дIаваьллачул тIаьхьа, уггар хьалха кхелхинарг. Царалахь совйолура и сагIа 

даларехь, мискачу нехан терго ярехь. ДабагI дан а хаьара цунна, туьтеш а 

дора цо, болх бой, шен белхан са сагIина дIалора цо, шен эмгаршна хьалха 

дозалла деш яра и, шен маре Дела омранца дина хиларна. 

БархIалгIа хIусамнана 

ЦIе: Джувайрийат (Дела реза хуьлийла цунна). 

Ден цIе: Аль-Хьа́рис ибн Аби Дырар. 

Ненан цIе: ххх 

Дуьненчу яьлла хан: 16 шо хIижратал хьалха. 

Маре яхана меттиг, терахь: 5 хIижрат, Бану Аль-МустIаликъ гIазот 

дIадаьлча. 

Урдо: 400 дети ахча. 

Марехь яьккхина хан: 6 шо. 

Маре яхаран бахьана: Бану МустIаликъ тайпанан эла волчу, Аль-Хьа́рисан 

(жугти ву и) йоI ю иза. Бану Аль-МустIаликъ гIазотехь йийсар йинера и. 

Пайхамара (Дала, вазварца, къинхетам бойла цунах, массо халонах маьрша 

вуьтийла) харжам белира цунна: цунна хьалхара маха белла и хьалхаяккха, я 

шега маре йола аьлла. ТIаккха Пайхамар (Дала, вазварца, къинхетам бойла 

цунах, массо халонах маьрша вуьтийла) хаьржира цо. ТIаккха бусалба наха 

церан йийсархой дIахийцира, Элча (Дала, вазварца, къинхетам бойла цунах, 

массо халонах маьрша вуьтийла) церан нуц хиларна.  

Кхелхина меттиг, терахь: Нуьре Мадинат, хIижрин 56 шо. 

Пайхамарх болу доьзал: Бац. 

Хьалхалера хIусамда: МусафиI ибн Сафван. 

Схьакъастош йолу билгалонаш: Бану Аль-МустIаликъ гIазотехь йийсар 

йинера, Сабит ибн Къайсан кхаж баьлла, цунна кхаьчнера. Сабитаца барт 

бира цо маха бала, тIаккха лай йолчуьра маьрша хир йолуш. Пайхамара 

(Дала, вазварца, къинхетам бойла цунах, массо халонах маьрша вуьтийла) 

маха дIабелира цунна, и ялийра цо. Наха элира: «Делан Элчанан стунцхой бу 

уьш, маьрша бита уьш». ТIаккха уьш берриге маьрша бехира цара. Iаишата 

(Дела реза хуьлийла цунна) элира: «Джувайрийатал шен къомана тIех 

беркате зуда ца хаьа суна». Дукха марханаш кхобуш, Далла дукха Iибадат 

деш яра и. 

УьссалгIа хIусамнана 

ЦIе: Софиййат (Дела реза хуьлийла цунна). 

Ден цIе: Хьуйай ибн АхтIаб. 

Ненан цIе: Буррат, Самуалан йоI. 

Дуьненчу яьлла меттиг, терахь: Хайбар, хIижрат дале 10 шо хьалха. 

Маре яхана меттиг, терахь: Хайбар гIазотера вухавогIучу хенахь, хIижрин 

7 шарахь. 

Урдо: Цуьнан урдо, Хайбар йоккхучу гIазотехь йийсар йинчу хенахь 

Пайхамара (Дала, вазварца, къинхетам бойла цунах, массо халонах маьрша 

вуьтийла) и хьалхайитар дара. Маьрша яьккхира и Пайхамара (Дала, 

вазварца, къинхетам бойла цунах, массо халонах маьрша вуьтийла), тIаккха 

ялийра цо и. 

Марехь яьккхина хан: 4 шо. 

Маре яхаран бахьана: Бану Ан-Надыр олучу тайпанан эла волчу Хьуйайин 

(жуьгти ву и) йоI ю иза. Хайбар гIазотехь йийсар йинера и, Делан Элчано 

(Дала, вазварца, къинхетам бойла цунах, массо халонах маьрша вуьтийла) 

харжам белира цунна маьрша яккхарна а, шега маре ярна а юккъехь, тIаккха 

цо Пайхамар (Дала, вазварца, къинхетам бойла цунах, массо халонах маьрша 

вуьтийла) хаьржира. Пайхамара (Дала, вазварца, къинхетам бойла цунах, 

массо халонах маьрша вуьтийла) маьрша йитира, цуьнан лерам бира цо, 

ялийра цо и, цуьнан нах шайн лаьтта тIехь Iадбитира. 

Кхелхина меттиг, терахь: Нуьре Мадинат, хIижрин 50 шо. 

Пайхамарх болу доьзал: Бац. 

Хьалхалера хIусамда: Салла́м ибн Мишкам, тIаккха Кина́нат ибн ар-Раби́I, 

ший а жугтийн назманчех ву. 

Схьакъастош йолу билгалонаш: КIеда-мерза, бакълуьйш, хьекъале яра, 

Iусман асхьабана тIехIоьттина яра, и зуьйчу хенахь, Iусманна шен хIусамехь 

гуо бинчу хенахь, цунна хи дохьуш, яахIума йохьуш гIо дора цо. 

Софиййата элира: «Делан Элча веара со йолчу, соьга кхаьчна а дара 

Iаишатера, Хьафсатера хабар, и Элчане хьахийра аса, цо элира: «Ахьа 

аьллехьара: шуьшиъ муха хир ю сол дика, сан хIусамда Мухьаммад волуш, 

сан да ХIарон (пайхамар) волуш, сан деваша Муса (пайхамар) волуш 

(дайшкахула)». 

УьтталгIа хIусамнана 

ЦIе: Рамлат – Умму Хьабибат (Дела реза хуьлийла цунна). 

Ден цIе: Абу Суфйан (Дела реза хуьлийла цунна). 

Ненан цIе: Софиййат, Абуль-Iасан йоI. 

Дуьненчу яьлла меттиг, терахь: хIижрат дале 30 шо хьалха.  

Маре яхана меттиг, терахь: хIижрин 7 шарахь Элча (Дала, вазварца, 

къинхетам бойла цунах, массо халонах маьрша вуьтийла) волчу Мадинате 

схьаеара, иза Хайбарера цIа веанчул тIаьхьа. 

Урдо: 400 дешин ахча, Нажаши олучу Хьабашат махкара паччахьа делира и. 

Марехь яьккхина хан: 4 шо. 

Маре яхаран бахьана: Маккин охIланан эла волчу Абу Суфйанан йоI ю иза. 

Пайхамаран (Дала, вазварца, къинхетам бойла цунах, массо халонах маьрша 

вуьтийла) уггаре воккха мостагI хилла вара Абу Суфйан, ша ийман диллале 

хьалха. Хьабашой махкахь цуьнан цIийнда дIакхелхинчул тIаьхьа ялийра иза, 

шеца цуьнан дега Абу Суфйане уьйр лацийтаран, цунна гергавахаран дуьхьа. 

Абу Суфйанна и хиъча, цо элира: «И сийлахь стаг ву шен мара хадор боцуш 

(кIелвуьсур воцуш)». Мухьаммадан (Дала, вазварца, къинхетам бойла цунах, 

массо халонах маьрша вуьтийла) сий – Абу Суфйанан сий хилира. 

Кхелхина меттиг, терахь: Нуьре Мадинат, хIижрин 44 шо. 

Пайхамарх болу доьзал: Бац. 

Хьалхалера цIийнда: IубайдуллахI ибн Джахьш. 

Схьакъастош йолу билгалонаш: Шен хIусамдеца Хьабашат махка хIижрат 

дина, ва амма цо керста дин тIелаьцна, цигахь дIакхелхина иза. Пайхамара 

(Дала, вазварца, къинхетам бойла цунах, массо халонах маьрша вуьтийла) 

Нажашийга йийхира и, Нажашис цуьнан урдо ша деллера, Рамлат ялор 

беркате хилира. 

ЦхьайтталгIа хIусамнана 

ЦIе: Маймунат (Дела реза хуьлийла цунна). Цуьнан цIе Буррат яра, 

Пайхамара (Дала, вазварца, къинхетам бойла цунах, массо халонах маьрша 

вуьтийла) Маймунат аьлла цIе тиллира цунна. 

Ден цIе: Аль-Хьа́рис ибн Хьазан Аль-ХIила́лий. 

Ненан цIе: ХIинд бинт Iавф. 

Дуьненчу яьлла меттиг, терахь: Сийлахь Макка, хIижрат дале 18 шо 

хьалха. 

Маре яхана меттиг, терахь: Сариф (Маккина гергахь), хIижрин 7 шо, 

доькхуш Iумрат динчул тIаьхьа. 

Урдо: 400 дети ахча (девашас Iаббаса делла). 

Марехь яьккхина хан: 5 шо. 

Маре яхаран бахьана: Яла а йина, той Маккина гергахь хIоттийра, бисина 

къурайшийн нах кхайкхира, церан дегнаш кIадделира, цара ала а элира: 

«Мухьаммад (Дала, вазварца, къинхетам бойла цунах, массо халонах маьрша 

вуьтийла) вай нуц хилла». 

Кхелхина меттиг: Сийлахь Макка, хIижрин 51 шо. 

Пайхамарх болу доьзал: Бац. 

Хьалхалера хIусамда: МасIуд ибн Iамр ву, цо йитина хилла и, тIаккха Абу 

РахIмас ялийна, и дIакхелхина, цунах йисина хилла. 

Схьакъастош йолу билгалонаш: Делан Элчано (Дала, вазварца, къинхетам 

бойла цунах, массо халонах маьрша вуьтийла) аьлла: «Йижарий бу ийманехь, 

Маймунат – Пайхамаран хIусамнана, цуьнан йиша Аль-Хьа́рисан йоI 

Уммуль-Фадли, цуьнан йиша Аль-Хьа́рисан йоI Салма́ – Хьамзатан 

хIусамнана, Iумайсан йоI Асмаъ, иза церан нанас йина йиша ю». 

Iаишата аьлла: «Баккъалла а, Маймунат яра тхох, Делах тIех кхоьруш, 

гергарло тIех хуттуш». 

ШийтталгIа хIусамнана 

ЦIе: Марийат (Дела реза хуьлийла цунна). 

Ден цIе: ШамIун. 

Ненан цIе: ххх 

Дуьненчу яьлла меттиг: Мисрера СаIи́д олу меттиг, АсйутI шахьар. 

Маре яхана меттиг, хан: Нуьре Мадинат, хIижрин 7 шо (иза гIарбаш яра). 

Урдо: Мукъавкъиса Пайхамарна (Дала, вазварца, къинхетам бойла цунах, 

массо халонах маьрша вуьтийла) совгIатна елла яра иза. 

Марехь яьккхина хан: 4 шо. 

Маре яхаран бахьана: ГIарбашех и бен ялийна яц, цо Пайхамарна (Дала, 

вазварца, къинхетам бойла цунах, массо халонах маьрша вуьтийла) доьзалхо 

вина. Цо иза ялийра, сийдолчу дахарехь гIарбаш охIла хилар сацадаран 

дуьхьа; Мисрарчу (Египтерчу) КъибтIийн паччахь волчу Мукъавкъиса 

совгIатна елла яра и, ХьатIиб ибн Абу БалтаIата карахула ийман диллинера 

цо. 

Кхелхина меттиг, терахь: Нуьре Мадинат, хIижрин 16 шо. 

Пайхамарх болу доьзал: ИбрахIим. 

Хьалхалера хIусамда: ххх 

Схьакъастош йолу билгалонаш: Делан Элчано (Дала, вазварца, къинхетам 

бойла цунах, массо халонах маьрша вуьтийла) аьлла: «Баккъалла а, аша 

Мисар (Египет) схьайоккхур ю, шех КъибтI (копт) олуш латта ду, аша и 

схьаяьккхича, цаьрца дика хилалаш, баккъалла, царна чIагIо, гергарло 

а ду шуна; я чIагIо, захало а ду». Муслим. 

Хьалхара доьзалхо 

ЦIе: Зайнаб (Дела реза хуьлийла цунна). 

Ден цIе: IабдуллахIан кIант Мухьаммад (Дала, вазварца, къинхетам бойла 

цунах, массо халонах маьрша вуьтийла). 

Ненан цIе: Хувайлидан йоI Хадижат (Дела реза хуьлийла цунна). 

Дуьненчу яьлла меттиг, терахь: Сийлахь Макка, хIижрат дале 23 шо 

хьалха. 

Стен-боьршалла: Стен. 

Маре яхана меттиг, терахь: Сийлахь Макка. 

ХIусамден цIе: Абуль-Iас ибн Ар-Раби́I. 

Доьзал:  

1) Iалий, жима волуш кхелхина.  

2) Ума́мат, Фа́тIимат кхелхича, Iелас ялийра иза, цул тIаьхьа Аль-МугIират 

ибн Навфале маре яхара, кхин тIаьхье яц цуьнан. 

Кхелхина меттиг, терахь: Нуьре Мадинат, хIижрин 8 шо. Иза елча, 

Пайхамар (Дала, вазварца, къинхетам бойла цунах, массо халонах маьрша 

вуьтийла) каш чу воьссира, и дIайоллале хьалха. 

Дуьненчохь яьккхина хан: 31 шо.  

Схьакъастош йолу билгалонаш: Делан Элчано (Дала, вазварца, къинхетам 

бойла цунах, массо халонах маьрша вуьтийла) аьлла цуьнан хьокъехь, цо 

хIижрат дина, керста наха цунна цатам бинчу хенахь: «И сан зудаберашлахь 

уггаре диканиг ю, со бахьнехь шега бала а кхаьчна». Бадр гIазот 

дIадаьллачул тIаьхьа хIижрат дира цо, тIаккха цуьнан хIусамдас ийман 

диллира, и йолчу цунна тIаьхьа веара и хIижрин 8 шарахь, Делан Элчано 

(Дала, вазварца, къинхетам бойла цунах, массо халонах маьрша вуьтийла) 

юхаелира и цуьнга. 

ШолгIа доьзалхо 

ЦIе: Аль-Къасим (Дела реза хуьлийла цунна). 

Ден цIе: IабдуллахIан кIант Мухьаммад (Дала, вазварца, къинхетам бойла 

цунах, массо халонах маьрша вуьтийла). 

Ненан цIе: Хувайлидан йоI Хадижат (Дела реза хуьлийла цунна). 

Дуьненчу ваьлла меттиг: Сийлахь Макка. 

Стен-боьршалла: Боьрша. 

Кхелхина меттиг, терахь: Сийлахь Макка, жима волуш кхелхина. 

Дуьненчохь яьккхина хан: Цхьана шарал кIеззиг. 

КхоалгIа доьзалхо 

ЦIе: Рукъаййат (Дела реза хуьлийла цунна). 

Ден цIе: IабдуллахIан кIант Мухьаммад (Дала, вазварца, къинхетам бойла 

цунах, массо халонах маьрша вуьтийла). 

Ненан цIе: Хувайлидан йоI Хадижат (Дела реза хуьлийла цунна). 

Дуьненчу яьлла меттиг, терахь: Сийлахь Макка, хIижрат дале 22 шо 

хьалха. 

Стен-боьршалла: Стен. 

Маре яхана меттиг: Сийлахь Макка (шозза). 

ХIусамден цIе: Абу ЛахIабан кIант Iутбат (Макка йоккхучу шарахь ийман 

диллина). ТIаккха Iаффанан кIант Iусман (Дела реза хуьлийла цунна) ву, 

цуьнца Хьабашат махка хIижрат дина волу. 

Доьзал: Iусманна IабдуллахI цIе йолуш кIант вина (жима волуш кхелхина). 

Кхелхина меттиг, терахь: Нуьре Мадинат, хIижрин 2 шо. 

Дуьненчохь яьккхина хан: 24 шо. 

Схьакъастош йолу билгалонаш: Делан Элчано (Дала, вазварца, къинхетам 

бойла цунах, массо халонах маьрша вуьтийла) элира, Хьабашат махка цо 

хIижрат динчул тIаьхьа: «Дела цхьаьна хуьлийла цаьршинца, баккъалла, 

Iусман шен доьзалца уггаре хьалха хIижрат динарг ву, ЛутI-пайхамар 

дIаваьллачул тIаьхьа». БайхIакъи. 

ВоьалгIа доьзалхо 

ЦIе: Умму Кульсум (Дела реза хуьлийла цунна). 

Ден цIе: IабдуллахIан кIант Мухьаммад (Дала, вазварца, къинхетам бойла 

цунах, массо халонах маьрша вуьтийла). 

Ненан цIе: Хувайлидан йоI Хадижат (Дела реза хуьлийла цунна).  

Дуьненчу яьлла меттиг, терахь: Сийлахь Макка, хIижрат дале 19 шо 

хьалха.  

Стен-боьршалла: Стен. 

Маре яхана меттиг: Сийлахь Макка, тIаккха Нуьре Мадинат (шозза яхана), 

хIижрин 3 шо. 

ХIусамден цIе: Абу ЛахIабан кIант Iутайбат (керста волуш кхелхина), 

тIаккха Iаффанан кIант Iусман (Дела реза хуьлийла цунна) ву, Рукъаййат 

кхелхинчул тIаьхьа шена шина нуьран да аьлла, цIе тиллина волу. 

Доьзал: Бац. 

Кхелхина меттиг, терахь: Нуьре Мадинат, хIижрин 9 шо. 

Дуьненчохь яьккхина хан: 28 шо. 

Схьакъастош йолу билгалонаш: Делан Элчано (Дала, вазварца, къинхетам 

бойла цунах, массо халонах маьрша вуьтийла) аьлла: «Баккъалла а, Дала 

тIедиллина суна, хьайн сийлахь ерг Iусмане маре ло, аьлла». ТIабарани. 

ПхоьалгIа доьзалхо 

ЦIе: ФатIимат (Дела реза хуьлийла цунна). 

Ден цIе: IабдуллахIан кIант Мухьаммад (Дала, вазварца, къинхетам бойла 

цунах, массо халонах маьрша вуьтийла). 

Ненан цIе: Хувайлидан йоI Хадижат (Дела реза хуьлийла цунна). 

Дуьненчу яьлла меттиг, терахь: Сийлахь Макка, хIижрат дале 18 шо 

хьалха. 

Стен-боьршалла: Стен. 

Маре яхана меттиг: Нуьре Мадинат, хIижрин 2 шо. 

ХIусамден цIе: Абу ТIолибан кIант Iела (Дела реза хуьлийла цунна). 

Доьзал: Аль-Хьасан, Аль-Хьусайн (ялсаманера кегийрхойн ши эла ву и 

шиъ), Мухьсин (жима волуш кхелхина), Умму Кульсум, Зайнаб. 

Кхелхина меттиг, терахь: Нуьре Мадинат, 3 рамадан, хIижрин 11 шо. 

Дуьненчохь яьккхина хан: 29 шо. 

Схьакъастош йолу билгалонаш: Делан Элчано (Дала, вазварца, къинхетам 

бойла цунах, массо халонах маьрша вуьтийла) аьлла: «ФатIимат сох цхьа 

дакъа ду, цунна цатам бечу хIумано суна цатам бо, и шекьяьккхинчу 

хIумано со шеквоккху». Ахьмад, Тирмизи. И маре йоьдучу дийнахь Делан 

Элчано (Дала, вазварца, къинхетам бойла цунах, массо халонах маьрша 

вуьтийла) хи даийтина, ламаз а эцна, тIаккха и цунна а, Iелина а тIедоьттира, 

тIаккха элира: «ХIай везан Дела, цаьршингахь беркат де Ахьа, 

цаьршинна тIехь беркат де Ахьа, цаьршинна шайн доьзалехь беркат де 

Ахьа». ТIабарани. Цуьнан доьзалх бен Пайхамаран (Дала, вазварца, 

къинхетам бойла цунах, массо халонах маьрша вуьтийла) тIаьхье яц. Iаишата 

(Дела реза хуьлийла цунна) элира: «Бусалба динехь ФатIиматал езаниг ца 

гина суна, цуьнан да воцург». Делан Элчано (Дала, вазварца, къинхетам 

бойла цунах, массо халонах маьрша вуьтийла) аьлла: «ФатIимат 

ялсаманехь эла ю, Iимранан йоьIан Маръяман долу хIума 

дIадаьккхича». Ахьмад, Тирмизи, Насаи. 

ЯлхолгIа доьзалхо 

ЦIе: IабдуллахI – Ат-ТIоййиб йа Ат-ТIахIир (Дела реза хуьлийла цунна). 

Ден цIе: IабдуллахIан кIант Мухьаммад (Дала, вазварца, къинхетам бойла 

цунах, массо халонах маьрша вуьтийла). 

Ненан цIе: Хувайлидан йоI Хадижат (Дела реза хуьлийла цунна). 

Дуьненчу ваьлла меттиг, терахь: Сийлахь Макка, пайхамаралла доссале 

хьалха. 

Стен-боьрша: Боьрша. 

Кхелхина меттиг, терахь: Сийлахь Макка (жима волуш).  

Дуьненчохь яьккхина хан: Цхьана шарал кIеззиг. 

ВорхIалгIа доьзалхо 

ЦIе: ИбрахIим (Дела реза хуьлийла цунна). 

Ден цIе: IабдуллахIан кIант Мухьаммад (Дала, вазварца, къинхетам бойла 

цунах, массо халонах маьрша вуьтийла). 

Ненан цIе: ШамIунан йоI Марийат (Дела реза хуьлийла цунна). 

И вузийна нана: Умму Сайф. 

Дуьненчу ваьлла меттиг, терахь: Нуьре Мадинат, зуль-хьижжат баттахь, 

хIижрин 8 шо. 

Стен-боьрша: Боьрша. 

Кхелхина меттиг, терахь: Нуьре Мадинат, хIижрин 10 шо (жима волуш). 

Дуьненчохь яьккхина хан: 3 шо. 

Схьакъастош йолу билгалонаш: Делан Элчано (Дала, вазварца, къинхетам 

бойла цунах, массо халонах маьрша вуьтийла) аьлла: «ХIокху буьйсанна 

кIант вина, сайн ден цIарах ИбрахIим аьлла, цIе тилли аса цунна». 

Муслим. 

Хьалхара беран бер (йоьIан кIант) 

ЦIе: Хьасан – Абу Мухьаммад (Дела реза хуьлийла цунна). 

Ден цIе: Абу ТIолибан кIант Iела (Дела реза хуьлийла цунна). 

Ненан цIе: Мухьаммадан (Дала, вазварца, къинхетам бойла цунах, массо 

халонах маьрша вуьтийла) йоI ФатIимат (Дела реза хуьлийла цунна). 

Дуьненчу ваьлла меттиг, терахь: Нуьре Мадинат, 15 рамадан, хIижрин 3 

шо. 

Стен-боьрша: Боьрша. 

ХIусамненан цIе: Цуьнан дуккха хIусамнаной бу. 

Доьзал: Цхьайтта ву: Зайд, Аль-Хьасан, Аль-Къасим, Абу Бакар, IабдуллахI, 

Iамр, Iабдуррохьман, Iумар, кхиберш а. 

Кхелхина меттиг, терахь: Нуьре Мадинат, Аль-БакъиI кешнашкахь ву, 

хIижрин 49 шо (669 шо). 

Билгалонаш: КIайн-цIен юьхь-марш, Iаьржа бIаьргаш, шера беснеш, юкъа 

маж. 

Схьакъастош йолу билгалонаш: Делан Элчано (Дала, вазварца, къинхетам 

бойла цунах, массо халонах маьрша вуьтийла) аьлла: «Баккъалла а, и 

Хьасан – дуьненах сан самукъадалар ду, баккъалла а, хIара сан кIант 

эла ву, йоккхачу шина тобанна юккъехь Дала Хьасанца барт бан тарло». 

Iелас (Дела реза хуьлийла цунна) элира: «Пайхамарх, коьртера логе кхаччалц 

уггаре тера верг – Хьасан ву». Виъ асхьаб дIаваьлча, пхоьалгIа бусалба нехан 

паччахь (халиф) хIоттийра и хIижрин 40 шеран рамадан баттахь. Ялх баттахь 

пхеа дийнахь паччахь лаьттира и. Хьасана паччахьалла МуIавиятана (Дела 

реза хуьлийла цаьршинна) дIаделира хIижрин 41 шарахь. ДжамаIатан 

(бартан) шо аьлла, цIе тиллира цунна, цу шарахь бусалба нехан барт хилла 

дела. Джубайр ибн Нуфайрас элира Хьасане: «Баккъалла а, наха олу хьо 

паччахьалла дезаш ву?!» Хьасана (Дела реза хуьлийла цунна) элира: 

«Iарбойн элий аса тIом бечаьрца тIом беш бара, аса машар бечаьрца 

машар беш бара. Делан дуьхьа, Мухьаммадан умматан цIий лардаран 

дуьхьа дити аса и паччахьалла». 

ШолгIа беран бер (йоьIан кIант) 

ЦIе: Хьусайн – Абу IабдиллахI (Дела реза хуьлийла цунна). 

Ден цIе: Абу ТIолибан кIант Iела (Дела реза хуьлийла цунна). 

Ненан цIе: Мухьаммадан (Дала, вазварца, къинхетам бойла цунах, массо 

халонах маьрша вуьтийла) йоI ФатIимат (Дела реза хуьлийла цунна). 

Дуьненчу ваьлла меттиг, терахь: 5 шаIбан (625 шо). 

Стен-боьрша: Боьрша. 

ХIусамненан цIе: Ар-Рабаб, Имрауль-Къайсан йоI. 

Доьзал: Воккха Iалий, Iалий Зайнуль-Iабиди́н, жима Iалий, Абу Бакар, Iумар, 

Iабдулла́хI, Мухьаммад, ДжаIфар. 

Кхелхина меттиг, хан: Карбалаъ, Куфатана гергахь, хIижрин 61 шеран 10 

мухьаррам (680 шо). 

Билгалонаш: Лекха-лоха воцуш, хьаж шуьйра долуш, маж юькъа йолуш, 

накха шуьйра болуш, шуьйра белшаш йолуш, даьIахкаш яккхий йолуш, 

куьйгаш, когаш даккхий долуш, тулгIенаш санна (волнистый) месаш йолуш, 

хаза аз долуш. 

Схьакъастош йолу билгалонаш: Пайхамарх (Дала, вазварца, къинхетам 

бойла цунах, массо халонах маьрша вуьтийла) чIогIа тера вара. Делан Элчано 

(Дала, вазварца, къинхетам бойла цунах, массо халонах маьрша вуьтийла) 

аьлла: «Хьусайн соьха ву, со Хьусайнах ву», «Далла везна, Хьусайн 

везнарг», «Ялсаманен охIланах волчу стаге хьажа лууш верг - Хьусайне 

хьожийла».     

